
REPUBLIKA E SHQIPERISE

KOMISIONI QENDROR i ZGJEDHJEVE

V E N D I M

PËR PLOTËSIMINE E VENDIT  VAKANT NË KOMISIONIN E ZONËS SË ADMINISTRIMIT ZGJEDHOR NR.1, PËR ZGJEDHJET PËR ORGANET E QEVERISJES VENDORE TË DATËS 8 MAJ 2011
Komisioni Qendror i Zgjedhjeve në mbledhjen e datës 21.02.2011, me pjesëmarrjen e:

Arben

RISTANI-


Kryetar

Hysen 
OSMANAJ-


Anëtar

Klement
ZGURI-


Anëtar

Vera 

SHTJEFNI-


Anëtar

shqyrtoi çështjen me:

OBJEKT:  
Për plotësimin e vendit vakant në Komisionin e Zonës së Administrimit Zgjedhor nr. 1, për zgjedhjet për organet e qeverisjes vendore të datës 8 Maj 2011.

BAZA LIGJORE: 
Neni 21, pika 1, neni 29, pika 1, dhe pika 8 të  Ligjit Nr.10 019, datë 29.12.2008 Kodi Zgjedhor i Republikes së Shqipërisë,

Komisioni Qendror i Zgjedhjeve pasi shqyrtoi dokumentacionin e paraqitur, dëgjoi diskutimet e personave të pranishëm, 

V Ë R E N

KQZ në zbatim të nenit 29 të Kodit Zgjedhor me vendimin nr. 45, datë 9.12.2010 “Për caktimin e partive politike që kanë të drejtë të paraqesin propozime për anëtarë të KZAZ-së, për zgjedhjet për organet e qeverisjes vendore te datës 8 Maj 2011” ka përcaktuar se Partia Demokratike, Partia Socialiste, Lëvizja Socialiste për Integrim dhe Partia Bashkimi për të Drejtat e Njeriut kanë të drejtë të propozojnë anëtarët e 
KZAZ-ve.  Neni 28 i Kodit Zgjedhor përcakton që jo më vonë se 90 ditë nga data e zgjedhjeve KQZ-ja merr vendim për ngritjen e KZAZ-ve. Po në këtë dispozitë përcaktohet që partitë të cilat kanë të drejtë të paraqesin kandidatura duhet ti dorëzojnë këto kandidatura jo më vonë se 15 ditë nga kjo datë. Partia Socialiste dhe Partia Bashkimi për të Drejtat e Njeriut si parti të cilat kanë të drejtë të paraqesin propozime për anëtarë dhe sekretarë të KZAZ-ve, nuk kanë paraqitur asnjë kandidature në respektim të këtyre afateve.

KQZ në mënyrë të përsëritur me shkresën nr.211 Prot, datë 20.01.2011 dhe me shkresën nr 522/523 Prot, datë 02.02.2011 i ka kërkuar Partisë Socialiste dhe Partisë Bashkimi për të Drejtat e Njeriut të përmbushin detyrimin ligjor dhe të sjellin propozimet për sekretar të KZAZ-ve. Këtë detyrim këto parti nuk e kanë plotësuar ende dhe në këto kushte KZAZ Nr 1. nuk ka sekretar për të funksionuar normalisht
Neni 29, pika 8 e Kodit Zgjedhor përcakton që në rastet kur vendi i anëtarit apo sekretarit të KZAZ-së mbetet vakant dhe partitë të cilat kanë të drejtë të paraqesin propozime nuk dërgojnë propozimet ne KQZ, atëherë kjo e drejtë i kalon partive politike të të njëjtit grupim që vijnë pas tyre në Kuvend për nga numri i vendeve të fituara në zgjedhjet pararendëse. Në rastin konkret, Partia Socialiste dhe Partia Bashkimi për të Drejtat e Njeriut janë të vetmet parti të opozitës parlamentare.
Kjo dispozitë i jep të drejtë KQZ-së në këtë rast që ditën e zgjedhjeve të plotësojë vendet vakante duke emëruar kryesisht anëtarët dhe sekretarët e KZAZ-ve në mënyrë që të krijohet kuorumi i nevojshëm për vendimarrje dhe për të mbajtur vulën dhe dokumentacionin tjetër të KZAZ-ve. 
Kushtetuta e Republikës Së Shqipërisë në nenin 45 të saj ka përcaktuar të drejtën e çdo shtetasi shqiptar për të zgjedhur dhe për tu zgjedhur. Në këto kushte duke parë që janë shkelur te gjitha afatet ligjore për funksionimin normal të administratës zgjedhore nje situatë e tillë përbën shkak për të mos realizuar zgjedhjet e datës 8 maj 2011 në këtë Zonë të Administrimit Zgjedhor. Standartet e kërkuara nga të gjithë aktorët politikë dhe ato ndërkombëtarë, liritë dhe të drejtat politike të cdo shtetasi shqiptar të cilat janë të përcaktuara në Kushtetuën e Republikës së Shqipërisë duhet të prevalojë përpara çdo situatë të tillë ekstra ligjore.

Në kushtet kur nuk ka asnjë propozim nga partite politike të cilat kanë detyrimin ligjor për të paraqitur propozime për anëtarë dhe sekretarë të KZAZ-ve, edhe pse iu është kërkuar disa herë me shkresë që të zbatojnë detyrimet ligjore, Komisioni Qëndror i Zgjedhjeve pavarësisht se ndodhet në një situatë ekstra ligjore, për analogji me situatën e parashikuar në pikën 8 të nenit 29 paragrafi i fundit i tij, duhet të emërojë kryesisht anëtarët dhe sekretarët e KZAZ-ve në mënyrë që të krijohen kushtet ligjore për të ngritur KZAZ-në nr.1 dhe të bëhët e mundur administrimi i procesit zgjedhor. 

PËR KËTO ARSYE

Bazuar në nenin 21, pika 1, neni 29, pika 1, dhe pika 8 të Ligjit Nr.10019, datë 29.12.2008 Kodi Zgjedhor i Republikës së Shqipërisë, Komisioni Qëndror i Zgjedhjeve, 
V E N D O S I:

1. Të shpallë vakant, vendin e sekretarit të KZAZ-së nr.1. 
2. Personat e interesuar për këtë pozicion të cilët plotësojnë kriteret e nenit 30 dhe 31 të Kodit Zgjedhor, të dorezojnë dokumentacionin pranë KQZ-së brenda datës 27.02.2011.

3. Shpallja e vendit vakant të përcaktuar në pikën 1 të këtij vendimi të botohet në tre gazetat me tirazhin më të madh për tre ditë. 
Ky vendim hyn në fuqi menjëherë
Kundër këtij vendimi mund të bëhet ankim në Kolegjin Zgjedhor të Gjykatës së Apelit Tiranë brenda 5 ditëve nga shpallja e tij.
Arben
RISTANI-


Kryetar

Hysen 
OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtar


                        Nr. 28 i Vendimit
     Data 21.02.2011 e Vendimit   Ora 11.00 e vendimit
Për plotesimin e vendit vakant ne Komisionin e Zonës së Administrimit Zgjedhor, 

Nr.1, për zgjedhjet për organet e qeverisjes vendore të datës 8 Maj 2011

